Te tiaki taonga toi i tuhia ki te pepa

Care of artworks on paper


KO TE WHĀWHĀ

Kia tino tika rā te whāwhā i ngā taonga toi i tāia ki te pepa. Māmā noa iho te hounga atu o te hinu o te kiri me te werawera ki te pepa, nā reira kia kaha ki te horoi i ō ringaringa i mua te whāwhā i enei momo toi. Kaua rawa e whakapā atu ki te mata o tetahi whakaahua. 

Kia whāwhā koe i ngā toi kāore he tāpare, tautokona a raro, purua rānei ki tetahi kōpaki. Kia rua ō ringaringa hei hikihiki. Kia kawe koe i tetahi taonga i tāparetia, kia mau tonu te pupuri i ngā taha. 

Kaua rawa e whakamahia ngā rīpene hāpiripiri penei i te Sellotape, i te rīpene tāniko, i ngā pia whakapiri penei i te PVA (kāpia mā) hei whakatika, hei whakamau rānei i tētahi taonga toi. He mate nui ka pā i ngā whakatikanga he, i te mahi whakamau. Mehemea e tika ana kia horoia, kia whakatikaina rānei, rapua ngā tohutohu a tetahi kaitiaki, he mema nō te Hunga Pū Manaaki Kahurangi o Aotearoa (New Zealand Professional Conservators’ Group)

KO TE ROKIROKI

Ko ngā whakaahua i whakaputuhia me āta pupuri i tetahi wāhi pōuri, i tetahi wāhi maroke, he wāhi pai te rere a te hau. Kia ngāwari noa, kia ōrite te ine whānui o te pāmahana me te takawai. 

Ko te tino tikanga pai rawa, ko ngā whakaahua kāore anō kia tāparetia me rauroha te takoto, me tāpapa te rokiroki. Ko ngā taonga kāore i te whakamauria me whakaputu mō te wā roa i roto kōpaki, me hoatu he pepa tauārai waikawakore i waenganui, hei tiaki i ngā mata kia kore ai ngā harakuku. Hāunga ngā taonga kōpĪpĪ, ngāwari rawa rānei te mata, pēnei i te tuhinga waro, i te whakaahua tioka rānei. I tēnei momo taonga, mā te tāpare e tino pai rawa ai, inā hoki kia kaua rawa e pā tetahi mea ki te mata o ēnei taonga. Ko ngā taonga i tāparetia kia kaua e noho ki te papa. Mehemea kāore he pae hei takotoranga, hāpainga ngā tāpare i te papa mā te whakanoho i ēnei i runga i ngā poraka kua oti te whakangungu. 

Kaua e pōkaihia ngā toi nui rawa. Mehemea koirā anake te huarahi, pōkaihia ngā taonga toi ki roto i tētahi ngongo nui rawa, he paparanga ārai tōna e tika ana mō taua whakaahua. Whakamahia he taonga hei kuhu ki waenganui, pēnei i te rauangiangi waikawa-kore, hei wehe i te taonga i te ngongo.

HE WHAKARURU, HE TĀPARE

Hei whaaatu ki te tangata, me hoatu he whāriki, me tāpare anō hoki. Ko tēnei mea te whakaruru he takotoranga wini, ka whakapiria mā tetahi kaurori ki tetahi papa o muri. Ko te mahi a te whakaruru he toko, he whakaruru, he wehe kē I te taonga i ētahi atu wāhi. Ko te mahi a te tāpare (me te whakakapinga ki te karaihe) he ārai i ngā tukinga, i te paru, i te puehu, me ngā pata wai tērā pea ka tūpono mai. 

Hei tiaki mō te wā roā, me mātua eke atu ngā mahi whakaruru me ngā mahi tāpare ki ngā taumata o te “kaitiaki” “rokiroki tūturu”, “whare pupuri taonga rānei”. Ko te tikanga o ēnei mea katoa, e piri ana te taonga toi ki te papa o muri, he pai tonu te āhua o te piri atu, he tōtika tonu ngā rauemi, e kore e tūkinotia te taonga i te takanga atu o ngā tau. 

Ehara i te mea kei te pēnei ngā whakaratonga o ngā kaitāpare hoko noa katoa. He nui iti atu te utu o ēnei rawa, ā, kia roa atu te mahi, kia pai tonu hoki. Engari he wāriu nui tonu ka puta inā hoki, tērā noa atu ngā tūkinotanga o ngā whakaruru koretake, o ngā tāpare koretake hoki. He nui tonu ngā tukinga ka kitea i runga taonga pepa, nā ngā whakaruru koretake, ngā tāpare koretake nei. 

Ko ngā papa whāriki te tikanga kia waikawa-kore, kia aria pāpāhua anō hoki. Me whakapiri atu ngā taonga toi ki ngā papa muri ki ngā kaurori, ki ngā koki rānei. Kaua rawa e whakapiria tetahi taonga toi ki tētahi papa pepamārō. Waihoki, kia kaua rawa hoki e whakapirihia te whāriki wini ki te taonga ake. 

Kia iti rawa te nui ake o te tāpare i te taonga toi, kia wātea pai ai te pupuhitanga, te tĪngongotanga rānei i te pūmāhu, i te aha rānei. Kia kaua hoki e tino pā atu te taonga toi ki te taha o roto i te karaihe. Mā te whakanoho i te whāriki wini ki te tāpare e kore ai te toi e pā atu ki te karaihe. 

Ka taea hoki te whakapiri atu i te karaihe, i te perspex ki te tāpare. Kāore te perspex e pakaru, engari ka tere rapia. He nui atu hoki te utu i tō te karaihe. Mehemea he puehu, he kongakonga rānei i te mata o te whakaahua he pai ake kia tāparetia te taonga toi ki te karaihe, inā hoki, he hiko tō te Perspex, tērā pea ka kumea atu ngā kongakonga o te whakaahua i te pepa. 

Ina horoia ngā karaihe, kaua e tĪehutia ngā hopi horoi ki runga tonu i te karaihe. Kei māturuturu iho i waenganui I te tāpare me te karaihe, ka memeha atu ki roto i te pepa me te tūkino i te taonga. Me whakamākū tetahi karukaru ki te hopi, kātahi ka horoi i te wini.

KO TE WHAKAATU TAONGA TOI

Tērā pea ka ngaro te hae o ngā tae i te awatea, i ngā taonga toi, i ētahi ka hātea te peita. He tino tere te rongo o te paniwaituhi, te gouache me ngā tae peita, pēnei i te pene whĪtau, me ngā mangu rerekē nei te tae, he tere hātea hoki i te mahi a te awatea. Kia iti tonu ngā raiti. Ko ngā pūaho tungsten he pai kē te momo māramatanga ka puta i ngā raiti kōrekoreko nei i ngā awatea noa iho hoki o te rā. Kaua hoki ngā tāpare he raiti i runga. He ‘wāhi wera’ kei roto I Ēnei, e pakapaka ai pea te pepa. 

Kaua e whakaaturia ngā pikitia i ngā pūnga mahana, wai mākū rānei. Kaua e whakatūria ngā taonga toi i ngā pakitara o waho, (he mākūkū pea) i runga ake rānei i te pākauahi. Mā te whakamahi taonga whakairi kati, mā te kukuti i te matau whakairi rānei, e kore ai e taka te taonga, ki te pā mai tetahi rū. 

Me auau tonu te tahitahi i ngā puehu. Me tirotiro hoki ki muri i etahi o ngā pikitia kua oti te tāpare kia kitea ai mehemea he paru, he puehu, he tohu ngārara, he puruhekaheka i reira, kia tino mōhiotia ai mehemea he toitū te noho o ngā taonga whakairi me ngā taputapu. 

Ko etahi atu tāinga pukapuka i tenei kāpuinga: 

Te Tiaki Pukapuka, Te Tiaki Whakaahua, Te Tiaki i ngā Taonga Pūoro, Me pēhea te tohu i ngā Taonga a Te Whānau.

Ka taea mai ēnei i te kāinga pae tukutuku o Te Puna Mātauranga o Aotearoa i http://www.natlib.govt.nz/services/get-advice
Mō etahi atu kōrero whakapā mai ki te Tari Tohu Taonga, 

Te Puna Mātauranga o Aotearoa, Pouaka Poutāpeta 1467, Te Whanga-nui-a-Tara 6011, 

waea: 474-3000, karere hiko: preservation@natlib.govt.nz
Mō ētahi atu kōrero mō te hunga Pū Manaaki Kahurangi tirohia:

http:// www.conservators.org.nz
Kei raro i tenei karangatanga o ngā taonga toi ko ngā whakaahua taketake me ngā whakaahua I tāruatia, i hangā ki te tini o ngā tikanga, inā koa, te pani waituhi, te mangu, te pene rākau, te aha, te aha. Ko ētahi kua tāparetia, ko ētahi kāore anō kia tāparetia. Kei ēnei kōrero i raro iho nei ētahi aratohu mō te Tiaki Taonga Toi i tuhia ki te Pepa.

